
SWM KASIH SANTUN KOMUNITI SEMPENA SAMBUTAN PERAYAAN TAHUN BAHARU 

CINA 

 

NILAI, 12 FEBRUARI 2026 – SWM Environment Sdn. Bhd. (SWM Environment) meneruskan 

komitmen tanggungjawab sosial korporat (CSR) menerusi penganjuran Program SWM Kasih 

Santun Komuniti, dengan menyantuni 50 orang penerima daripada golongan kurang 

berkemampuan di Nilai, Jempol dan Port Dickson, bersempena dengan sambutan Tahun 

Baharu Cina. 

“Program ini merupakan inisiatif tahunan SWM Environment sebagai tanda keprihatinan dan 

sokongan terhadap kebajikan masyarakat setempat tanpa mengira latar belakang, khususnya 

dalam membantu meringankan beban golongan yang memerlukan menjelang musim 

perayaan,” kata Pengurus Besar Korporat SWM Environment, Mohd Norlisam Bin Mohd 

Nordin.  

 

Beliau berkata, setiap penerima menerima sumbangan barangan keperluan dapur dan 

perayaan seperti beras, minyak masak, gula, tepung, marjerin, bihun, sos tiram, biskut serta 

limau mandarin, bagi membantu golongan penerima membuat persediaan menyambut 

perayaan bersama keluarga tersayang. 

 

Menurutnya, pelaksanaan Program SWM Kasih Santun Komuniti ini sejajar dengan usaha 

menyokong agenda kesejahteraan rakyat dan memupuk semangat kebersamaan dalam 

kalangan masyarakat majmuk, seiring dengan aspirasi pembangunan sosial yang inklusif.  

 

“SWM Environment sedia tampil dalam menyokong inisiatif kebajikan yang memberi manfaat 

langsung kepada komuniti yang memerlukan. Diharapkan sumbangan ini dapat membawa 

keceriaan dan membantu para penerima menyambut Tahun Baharu Cina dalam suasana 

yang lebih bermakna,” katanya lagi. 

 

Sebagai syarikat konsesi bagi perkhidmatan pengurusan sisa pepejal dan pembersihan 

awam, SWM Environment sentiasa komited dalam memberikan perkhidmatan terbaik kepada 

masyarakat dan turut menghargai kerjasama semua pihak dalam mengekalkan kebersihan 

persekitaran dan kelestarian alam sekitar demi kesejahteraan bersama. Bagi sebarang 

maklumat lanjut, orang ramai boleh menghubungi Talian Indahkan Malaysia di 1-800-88-7472, 

WhatsApp 012-618 0082 atau melayari laman web rasmi www.swmenvironment.com.: 

https://swm-environment.com.  

 

 

-TAMAT- 

MENGENAI SWM ENVIRONMENT SDN. BHD. 

 

SWM Environment Sdn. Bhd. adalah sebuah syarikat konsesi perkhidmatan pengurusan sisa 

pepejal dan pembersihan awam di Negeri Sembilan, Melaka, dan Johor yang dilantik oleh 

Kerajaan Malaysia di bawah Akta Pengurusan Sisa Pepejal dan Pembersihan Awam 2007 

(Akta 672).  SWM Environment mempunyai seramai 12,000 orang pekerja dan memberi 

perkhidmatan kepada 26 Pihak Berkuasa Tempatan (PBT) dan lebih 5.1 juta penduduk 

merangkumi 1.5 juta premis kediaman dan komersial.  

 

SWM Environment turut memainkan peranan penting dalam aspek pendidikan masyarakat 

melalui inisiatif Komunikasi, Pendidikan dan Kesedaran Awam (CEPA) berkaitan pengurusan 

sisa pepejal secara mampan dengan kaedah pengasingan sisa di punca (SAS) dan 

pendigitalan program kitar semula berganjaran (KITARecycle) sejajar dengan aspirasi negara 

ke arah Ekonomi Kitaran (Circular Economy).  Program KITARecycle merupakan satu 

ekosistem kitar semula yang inovatif, telus dan inklusif bagi menggalakkan komuniti 

melaksanakan aktiviti kitar semula dan mengumpul mata ganjaran KITARecycle (Recycle 

Points - RP) yang boleh ditebus kepada tunai melalui perbankan dalam talian.  Muat turun 

aplikasi KITARecycle melalui Apple App Store dan Google Play Store, atau melayari laman 

web rasmi www.kitarecycle.com. 

 

Dengan pendekatan holistik berteraskan inovasi, teknologi, kelestarian, dan penglibatan 

komuniti, SWM Environment kekal komited untuk memacu reformasi pembersihan awam bagi 

mewujudkan persekitaran yang lebih lebih bersih, hijau, dan mampan untuk generasi kini dan 

masa hadapan. 

 

 

Untuk keterangan lanjut, sila hubungi: 

 

Puan Nurul Liza Binti Mohd Najib 

Pengurus 

Jabatan Komunikasi Korporat & Hal Ehwal Kerajaan (Negeri Sembilan & Melaka) 

SWM Environment Sdn. Bhd. (Pejabat Wilayah Negeri Sembilan) 

Tel : 06 – 6014280/ 012 – 684 7168 

E-mel : nurulliza.najib@swmsb.com 

mailto:nurulliza.najib@swmsb.com

